
Termat e Referencës për shërbimet e konsulencës për hartimin e Programit të Kosovës për Barazi Gjinore 2018 – 20..

Të drejtat e grave, qasja në drejtësi dhe siguria

Eksperti i Kategorisë I ( senior)

1.
 Sfondi/Konteksti 

Agjencia për Barazi Gjinore e Kosovës, e themeluar në vitin 2005, është institucion kombëtar kryesor për hartimin, monitorimin dhe promovimin e agjendës për barazi gjinore të Kosovës, siç përcaktohet në Ligjin nr. 05/L-020 për Barazi Gjinore. Deri më tani, Agjencia ka zhvilluar dhe ka udhëhequr zbatimin e Programit të Kosovës për Barazi Gjinore 2008-2013 dhe ka iniciuar dhe është angazhuar në korniza të ndryshme të politikave (ligjore dhe strategjike) dhe platforma transformuese të politikave, si: Strategjia Kombëtare për Zhvillim, Programi i Reformës Ekonomike dhe Programi Kombëtar për Zbatimin e Marrëveshjes së Stabilizim Asociimit dhe Strategjia dhe Plani i Veprimit kundër Dhunës në Familje. 

Për më tepër, Agjencia ndërmerr aktivitete të ndryshme monitoruese që kanë për qëllim matjen e progresit të zbatimit të Ligjit për Barazi Gjinore dhe avancimin e të drejtave të grave që dalin nga korniza e përgjithshme ligjore e Kosovës. Në kuadër të kësaj, Agjencia rregullisht monitoron dhe vlerëson rolet dhe përgjegjësitë e saj të reflektuara nëpërmjet aktiviteteve dhe detyrave të ndryshme që i kryen Agjencia. Së fundi ajo bëri një vlerësim të Programit të Kosovës për Barazi Gjinore 2008 – 2013 ku u vlerësua progresi i arritur gjatë zbatimit të programit. Sa i përket pjesëmarrjes dhe përfaqësimit  të grave, vlerësimi konkludoi që progresi ishte jo i barabartë, ku përfaqësimi i grave në pozita vendimmarrëse mbeti prapa kuotës së atëhershme prej 40% përfaqësim sipas Ligjit për Barazi Gjinore të vitit 2004. Përderisa përfaqësimi i grave në Parlamentin e Kosovës arriti në 32%, që respekton plotësisht Ligjin për Zgjedhje në Kosovë sipas të cilit kërkohej kuota prej 30% e përfaqësimit të grave dhe 18% e tyre ishin zgjedhur pa ndihmën e kuotës, përfaqësimi i grave në vendimmarrje në administratën publike mbeti i ulët gjatë zbatimit të PKBGJ, duke arritur përfaqësim prej 7% të të gjitha pozitave të larta vendimmarrëse në ministritë e linjës dhe 4% në komuna. Gjatë periudhës së zbatimit të PKBGJ, përfaqësimi i grave në pozita vendimmarrëse në Policinë e Kosovës arriti në 10%; deri në vitin 2015, vetëm 9.2% e pozitave vendimmarrëse u mbajtën nga zyrtare policore femra dhe 34.8% u mbajtën nga punëtore civile femra në Policinë e Kosovës. 

Gjithashtu, vlerësimi konkludoi që ishte arritur progres i madh në fushën e dhunës në familje të PKBGJ, por nuk kishte progres në ri integrimin e të mbijetuarve të dhunës në familje dhe zgjidhje të qëndrueshme për largimin e të mbijetuarve të dhunës në familje nga vendi i dhunës. Për më tepër, për mbështetjen financiare për strehime nevojitet alokim në kohë, planifikim dhe menaxhim më i mirë dhe burime të mjaftueshme. 

Edhe pse dokumenti i PKBGJ në atë kohë nuk përfshinte Rezolutën 1325 të OKB-së – Gratë, Paqja dhe Siguria, e as nuk përfshinte çështjen e viktimave dhe të mbijetuarve të dhunës seksuale gjatë luftës, vlerësimi theksoi që të dyja çështjeve iu është kushtuar rëndësi e madhe dhe dokumentet e politikave dhe veprime përkatëse janë marrë gjatë periudhës së zbatimit të PKBGJ. Megjithatë, në të dyja fushat, veçanërisht në adresimin e nevojave dhe problemeve me të cilat përballen të mbijetuarat e dhunës seksuale gjatë luftës, duhet të ndërmerren veprime të shpejta dhe qasje holistike në harmoni dhe në përputhje me konventat ndërkombëtare dhe kornizën ligjore të Kosovës për ofrimin e drejtësisë dhe shërbimeve sociale për të mbijetuarit nga të dyja gjinitë. 

Të gjeturat kryesore të vlerësimit të PKBGJ kishin të bëjnë me mungesën e të dhënave bazë/fillestare dhe si rrjedhojë, përcaktimin e treguesve apo treguesve realë, kur këta të fundit janë identifikuar. Gjithashtu, vlerësimi theksoi që ekziston një boshllëk ndërmjet problemeve dhe mangësive të identifikuara në analizën e gjendjes dhe objektivave dhe veprimeve të propozuara dhe problemet me zbatimin e suksesshëm të PKBGJ ishin ndërlidhur ngushtë me hartimin e dokumentit dhe ndikuan në fushëveprimin dhe shkallën e iniciativës së propozuar. 

Për më tepër, një sasi të konsiderueshme të veprimeve të propozuara nuk ishin kostuar në mënyrë të duhur apo nuk ishin kostuar fare, gjë që ndikoi në planifikimin dhe më vonë, gjatë fazës zbatuese, alokimin dhe disbursimin e resurseve të duhura. 

Si pikë e fundit, por jo më pak e rëndësishme, ishte e spikatur mungesa e komuniteteve rom, ashkali dhe egjiptian

Pasi që Agjencia për Barazi Gjinore tashmë ka nisur punën për PKBGJ-në e ri, synim i saj themelor është që të sigurojë një proces të hapur, gjithëpërfshirës, transparent dhe me pjesëmarrje gjatë gjithë hartimit të dokumentit. Agjencia tashmë e ka formuar Grupin Punues Koordinues për mbikëqyrjen e tërë procesit, që nga fillimi e deri te finalizimi dhe miratimi i dokumentit të ri të PKBGJ-së. Gjithashtu, tashmë janë përcaktuar dhe formuar nën-grupet punuese në përputhje me shtyllat e mëposhtme kyçe të identifikuara në të cilat do të përqendrohet puna në PKBGJ-në e ri, përkatësisht:

•
fuqizimi ekonomik dhe mirëqenia sociale 

•
zhvillimi njerëzor, rolet dhe marrëdhëniet gjinore,

•
pjesëmarrja dhe përfaqësimi,

•
paqja dhe siguria. 

Për secilin prej drejtimeve të përcaktuara të punës, Agjencia me mbështetjen e Projektit mbështetës –SIDA dhe të Konsorciumit do të kërkojë të angazhoj dy konsulentë/ekspertë, të kategorizuar si :të kategorisë (I) ekspert kryesor, dhe të kategorisë (II) ekspert i ri (junior), me përjashtim të dy drejtimeve të fundit që do të grupohen së bashku. 

2.
Qëllimi i konsulencës

Qëllimi i kësaj konsulence është angazhimi i një eksperti kryesor, i cili, nën mbikëqyrjen e Agjencisë për Barazi Gjinore, do të udhëheqë punën e nën-grupit punues për të Drejtat e Grave, Qasjen në Drejtësi dhe Sigurinë, si një nga shtyllat/drejtimet kryesore të PKBGJ të ri dhe zhvillimin e kapitullit të caktuar të PKBGJ. Eksperti Kryesor, në përputhje me Metodologjinë për Zhvillimin e PKBGJ, do të jetë përgjegjës për realizimin e analizës së gjendjes për seksionin e caktuar, udhëzimin e punës së ekspertit të ri (junior), fasilitimin e diskutimit të nën-grupit punues, zhvillimin e kornizës logjike për të Drejtat e Grave, Qasjen në Drejtësi dhe Siguri në bazë të diskutimeve dhe shkrimin e narrativit/përshkrimit për përmbledhjen e aktiviteteve, objektivave dhe treguesve, siç përshkruhet në kornizën logjike të zhvilluar. Eksperti Kryesor duhet të kryejë punën në një proces teknikisht të bazuar, konsultativ dhe pjesëmarrës të planifikimit. Rezultati substancial  dhe përmbushja e detyrave të caktuara të përmendura më lartë do të jetë një kapitull gjithëpërfshirës për të Drejtat e Grave, Qasjen në Drejtësi dhe Sigurinë të PKBGJ të ri. 
3.
Fushëveprimi i punës dhe detyrat specifike

Eksperti kryesor do të punojë nën udhëzimin dhe do t’i raportojë ekipit të lartë menaxherial të ABGJ dhe Organit Koordinues për Zhvillimin e PKBGJ nëse është e nevojshme, për të zhvilluar seksionin e PKBGJ për të Drejtat e Grave, Qasjen në Drejtësi dhe Sigurinë, në përputhje me Metodologjinë për Zhvillimin e PKBGJ dhe standardet më të mira të pranuara në nivel ndërkombëtar për zhvillimin e politikave. Në mënyrë më specifike, detyrat e caktuara do të përfshijnë: 

a)
Përzgjedhjen e dokumenteve që janë relevante për shtyllën/drejtimin e caktuar, duke përfshirë kornizat ligjore, strategjitë dhe planet e veprimit të Qeverisë së Kosovës, raportet statistikore, studimet kërkimore, vlerësimin/vlerësimet e politikave qeveritare, etj.

b)
Dorëzimin e këtyre dokumenteve tek eksperti i ri (junior) për procesin e shqyrtimit në përputhje strikte me kërkesat, hapat dhe standardet dhe mjetet, siç specifikohet në metodologjinë për zhvillimin e PKBGJ,

c)
Shqyrtimin dhe kontrollimin e të dhënave të ofruara të mbledhura nëpërmjet procesit të shqyrtimit për saktësi, sigurim të cilësisë dhe propozim të të dhënave që do të shërbejnë si të dhëna bazike për dokumentin e ri të PKBGJ,  

d)
Identifikimin e boshllëqeve të dokumenteve të politikave të aprovuara dhe nën zbatimin e Qeverisë së Kosovës, veçanërisht ato që konsiderohen si afatgjata,

e)
Identifikimin e kufizimeve dhe mundësive në bazë të shqyrtimit,

f)
Identifikimin dhe rekomandimet e fushave prioritare që duhet të përfshihen dhe trajtohen në PKBGJ të ri,

g)
Përpilimin e të gjitha informacioneve të përmendura më lartë dhe prezantimin e informacioneve në harmoni me format e prezantuara në Metodologjinë për Zhvillimin e PKBGJ dhe aprovimin nga Grupi Punues Koordinues, në formë të analizës së gjendjes,

h)
Pjesëmarrjen dhe fasilitimin në të gjitha diskutimet e grupit punues gjatë së cilës kohë eksperti kryesor pritet të jetë fasilitatori kryesor i ngjarjes dhe ofrimi i udhëzimeve ekspertit të ri (junior) para ngjarjes, 

i)
Shqyrtimin e shënimeve të mbajtura dhe diskutimit të regjistruar nga eksperti i ri, përmirësimin e kornizës logjike pas çdo diskutimi në grup dhe prezantimin e saj në harmoni me standardet më të mira të konceptit të kornizës logjike, 

j)
Pjesëmarrjen në diskutimin përfundimtar të draft dokumenteve dhe kryerjen e detyrave siç caktohen brenda afatit kohor të këtij caktimi,

k)
Në bazë të kornizës logjike dhe metodologjisë për zhvillimin e PKBGJ, shkrimin e narrativit për përmbledhjen e drejtimeve të reja të përcaktuara nga PKBGJ i ri në lidhje me të Drejtat e Grave, Qasjen në Drejtësi dhe Sigurinë. 

4.
Arritjet( të priturat )
(i)
Një dokument gjithëpërfshirës i shqyrtimit të literaturës që i përmbush kërkesat e modelit të raportimit të analizës së gjendjes,

(ii)
Rezultatet e diskutimit të grupit punues të pasqyruara në kornizën logjike të PKBGJ-së,

(iii)
Zhvillimi i narrativit dhe kornizës logjike në bazë të diskutimit të grupit punues dhe rekomandimeve publike,

(iv)
Pjesëmarrja aktive gjatë diskutimeve të grupit punues.
5.
 Përkushtimi për cilësi të punës 

Eksperti kryesor aplikon qasjen e bazuar në dëshmi dhe siguron standardet më të larta të punës dhe arritjet me kohë në çdo fazë të kësaj detyre. Eksperti siguron në veçanti se të gjitha faktet dhe shifrat e cituara kontrollohen se a përputhen; gjithashtu siguron editimin dhe qartësinë e duhur.
6.
 Kualifikimet dhe përvoja  

Kualifikimet dhe përvoja e nevojitur:

•
Së paku 10 vite përvojë në fushën e politikë-bërjes, zbatimit të politikave apo analizës së politikave, te dokumentuar

•
Përvojë pune me institucionet legjislative dhe administratat publike, shoqërinë civile, grupet e interesit dhe “think tanks”,

•
Njohuri të duhura profesionale mbi çështjet e të drejtave të grave, qasjes në drejtësi dhe sigurisë,

•
Kualifikim adekuat universitarë në shkenca politike, juridike, të drejta të njeriut, politika publike, zhvillim ndërkombëtar apo administratë publike,

•
Përvojë në udhëheqjen dhe fasilitimin e diskutimeve të mëdha të grupit punues dhe aftësi të shkëlqyeshme në fasilitim,

•
Njohuri të fuqishme profesionale dhe ekspertizë praktike me të dhënat dhe statistikat,

•
Të kuptojë dhe të ketë përvojë me proceset e hartimit të politikave,

•
Njohuri të mira dhe përvojë praktike me strategjitë/kornizën logjike të programit dhe konceptet/elementet dhe trungun saj të problemit,

•
Aftësi për caktimin e kostove për aktivitetet e propozuara,

•
Të kuptojë plotësisht teknikat dhe metodat përfshirëse dhe pjesëmarrëse,

•
Aftësi efikase në komunikim dhe menaxhim të konfliktit,

•
Aftësi të shkëlqyeshme të hartimit në gjuhën shqipe, 

•
Aftësi të mira të komunikimit dhe shkrimit në gjuhën angleze. 

7.
Kohëzgjatja

Kjo detyrë zgjat gjithsej 30 - 35 ditë, por jo më shume, duke filluar nga maj 2017, ndërsa duhet të përfundojë deri më 30 tetor 2017 ose më herët. 

8.
 Mbikëqyrja 

Puna e konsulentit do të mbikëqyret dhe aprovohet nga ekipi i lartë menaxheria i ABGJ ,

9. Eksperti /ja  duhet të dorëzojë në ABGJ :

· Një profil të vetin me të cilin dëshmohet aftësia profesionale dhe eksperiencat e mëparshme. 

· Një letër ku  shpreh  interesin për të realizuar një projekt  të tillë.

· Dokumentacionin e nevojshëm si dëshmi për kualifikimet e kërkuara në pikën 6 . 
· Dokumentin që nuk është nën hetime 
Dokumentet e dorëzuara nuk kthehen!

Eksperti /ja  i përzgjedhur do të ftohet për të lidhur marrëveshjen për shërbime të veçanta
�

